
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 1995 թվականի հուլիսի 6-ի «Հայաստանի Հանրապետության տարածքում վարձակալության չտրված ոչ բնակելի տարածքների (նկուղների, կիսանկուղների, բացվածքների) վարձակալության տրման և վաճառքի կարգը հաստատելու մասին» N462 որոշման վերնագրում, որոշման 1-ին կետում, որոշման 1-ն կետով հաստատված կարգի վերնագրում և 1-ին կետում  «(նկուղների, կիսանկուղների, բացվածքների)» բառերը փոխարինել` «(այդ թվում` նկուղների, կիսանկուղների)» բառերով:
2. Հայաստանի Հանրապետության կառավարության 2005 թվականի օգոստոսի 18-ի «Բազմաբնակարան բնակելի շենքերում տեղակայված` ոչ բնակելի տարածքների (բացվածքների) պատկանելությունը սահմանելու մասին» N2415-Ն որոշման մեջ  կատարել հետևյալ փոփոխությունները.
1) որոշման վերնագրից, որոշման 2-րդ կետից և 3-րդ կետի «ա» ենթակետից հանել «(բացվածքների)», իսկ որոշման 1-ին կետից` «(բացվածքները)» բառը.

2) որոշման N1 հավելվածի ցանկի 2-րդ` «Հասցեն» սյունակի 531-535-րդ կետերում «բացվածք» բառը փոխարինել «ոչ բնակելի տարածք» բառերով.
3) որոշման N1 հավելվածի ցանկի 3-րդ՝ «Օգտագործման նպատակը (անվանումը)» սյունակի 376-րդ, 437-439-րդ, 475-530-րդ, 533-535-րդ, 676-679-րդ, 778-786-րդ և 788-790-րդ կետերում «բացվածք» բառը փոխարինել «ոչ բնակելի տարածք» բառերով:
3. Հայաստանի Հանրապետության կառավարության 2006 թվականի դեկտեմբերի 21-ի «Բազմաբնակարան բնակելի շենքերում տեղակայված ոչ բնակելի տարածքների (բացվածքների) պատկանելությունը սահմանելու մասին» N1923-Ն որոշման մեջ (այսուհետ` որոշում) կատարել հետևյալ փոփոխությունները.

1) որոշման վերնագրից հանել «(բացվածքների)» բառը,

2) որոշման 4-րդ կետի «ա» ենթակետը շարադրել հետևյալ խմբագրությամբ. 

«ա) սեփականության իրավունքով համապատասխան համայնքներին անհատույց հանձնվում են նաև սույն որոշման 1-ին և 2-րդ կետերում չնշված տարածքները` բացառությամբ այն տարածքների, որոնք զբաղեցված են պետական կառավարման մարմինների կամ պետական ոչ առևտրային կազմակերպությունների ու դրանց տարածքային ստորաբաժանումների (այդ թվում` գրադարաններ, լաբորատորիաներ, նոտարական գրասենյակներ, թանգարաններ, կապի բաժանմունքներ, ակումբներ և այլն) և քաղաքացիական կացության գրանցման բաժինների կողմից.»,

3) որոշման 4-րդ կետի «բ» ենթակետից հանել «ոչ բնակելի» և «(բացվածքները)» բառերը,

4) որոշման N1 հավելվածի ցանկի 3-րդ՝ «Օգտագործման նպատակը (անվանումը)» սյունակի 1-123-րդ, 126-262-րդ և 264-281-րդ և 283-323-րդ կետերում «բացվածք» բառը փոխարինել «ոչ բնակելի տարածք» բառերով,

5) որոշման N2 հավելվածի ցանկի 3-րդ՝ «Օգտագործման նպատակը (անվանումը)» սյունակի 5-12-րդ, 21-25-րդ, 27-րդ, 29-51-րդ, 53-56-րդ, 60-62-րդ, 67-րդ, 69-73-րդ և 75-80-րդ կետերում «բացվածք» բառը փոխարինել «ոչ բնակելի տարածք» բառերով:

4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ քաղաքաշինության նախարար

Սամվել Թադևոսյան

	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1.
	Անհրաժեշտությունը.

	
	«Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագծի մշակման համար հիմք են հանդիսացել՝ բնագավառի մի շարք իրավական ակտերում կիրառվող «ոչ բնակելի տարածք (բացվածք)» և «բացվածք» հասկացությունները սահմանելու վերաբերյալ ՀՀ մարդու իրավունքների պաշտպանի կողմից` ՀՀ վարչապետին և Երևանի քաղաքապետարանի կողմից` ՀՀ քաղաքաշինության նախարարություն ուղղված առաջարկությունները:



	2.
	Ընթացիկ իրավիճակը և խնդիրները.

	
	Ներկայումս «ոչ բնակելի տարածք (բացվածք)» և «բացվածք» հասկացությունները կիրառվում են մի շարք իրավական ակտերում, մասնավորապես՝ ՀՀ կառավարության 1995 թվականի հուլիսի 6-ի N462, 2005 թվականի օգոստոսի 18-ի N2415-Ն, 2006 թվականի դեկտեմբերի 21-ի N1923-Ն որոշումներում և 1998 թվականի մայիսի 26-ի ՀՀ անշարժ գույքի պետական միասնական կադաստրի վարչության պետի ու ՀՀ քաղաքաշինության նախարարի համատեղ N108-Կ հրամանով հաստատված ՀՀ տարածքում ըստ նպատակային նշանակության շենքերի և շինությունների դասակարգման կարգում:

 Նշված իրավական ակտերում «բացվածք» տերմինը կիրառվում է «ոչ բնակելի տարածք» հասկացության իմաստով, տեղիք տալով տարաբնույթ մեկնաբանությունների: Ընդ որում, ճարտարապետության բնագավառում  «բացվածք» տերմինի սահմանումը բացակայում է, մինչդեռ «ոչ բնակելի տարածք» հասկացության սահմանումը տրված է ՀՀ քաղաքացիական օրենսգրքում (222-րդ հոդվածի 2-րդ կետ) և «Բազմաբնակարան շենքի կառավարման մասին» ՀՀ օրենքում (2-րդ հոդված), որոնց  համաձայն՝ այն շենքում կամ շինությունում բնակության համար չնախատեսված (բնակարան չհանդիսացող) և իրավունքների պետական գրանցումն իրականացնող լիազորված մարմնում առանձին ծածկագրով գրանցված կամ համարակալված տարածքն է:
Միևնույն ժամանակ, շինարարության ոլորտում «բացվածք» հասկացությունը կիրառվում է «տեղակայման բացվածք», «պատուհանի բացվածք» և «դռան բացվածք» տերմիններով, որոնց սահմանումները տրված են համապատասխանաբար՝ ՀՍՏ 242-2005 «Շենքերի և շինությունների կոնստրուկցիաներ և կոնստրուկտիվ տարրեր. Տերմիններ և սահմանումներ» ազգային և ԳՕՍՏ 23166-99 «Բլոկներ լուսամուտների. Ընդհանուր տեխնիկական պայմաններ», ԳՕՍՏ 31173-2003 «Բլոկներ դռների պողպատե. Տեխնիկական պայմաններ» միջպետական ստանդարտներում: 

Ուստի տարաբնույթ մեկնաբանություններից և տարընթերցումներից խուսափելու նպատակով, անհրաժեշտություն է առաջանում հստակեցնել «ոչ բնակելի տարածք» և «բացվածք»  հասկացությունների համատեղելիության խնդիրը բնագավառի օրենսդրական դաշտը կարգավորող իրավական ակտերում:


	3.
	Տվյալ բնագավառում իրականացվող քաղաքականությունը.

	1. 
	Բնագավառի օրենսդրական դաշտը կարգավորող իրավական ակտերում կիրառվող «ոչ բնակելի տարածք (բացվածք)» և «բացվածք» հասկացությունների տարանջատում և համապատասխանեցում` ազգային և միջպետական  ստանդարտներով սահմանված հասկացություններին:



	4.
	Կարգավորման նպատակը և բնույթը.

	
	Որոշման նախագծի մշակման հիմնական նպատակն է` 

«Քաղաքաշինության մասին» (10-րդ և 10.1-րդ հոդվածներ) և «Իրավական ակտերի մասին» (70-րդ հոդվածի 1-ին մաս) ՀՀ օրենքների համաձայն, ՀՀ կառավարության մի շարք որոշումներում համապատասխան փոփոխություններ կատարելու միջոցով՝ իմաստային առումով հստակեցնել դրանցում կիրառվող տերմինները, համապատասխանեցնելով ազգային ու միջպետական  ստանդարտներով սահմանված հասկացություններին: 
Նախարարւթյան կողմից մշակվել և ՀՀ  արդարադատության նախարարությունում պետական գրանցում է ստացել (27.06.2013թ. կոդ 11713259) «Հայաստանի Հանրապետության քաղաքաշինության նախարարի և Հայաստանի Հանրապետության անշարժ գույքի պետական միասնական կադաստրի վարչության պետի 1998 թվականի մայիսի 26-ի N108-Կ հրամանում լրացումներ և փոփոխություններ կատարելու մասին» ՀՀ քաղաքաշինության նախարարի և ՀՀ կառավարությանն առընթեր անշարժ գույքի կադաստրի պետական կոմիտեի նախագահի համատեղ հրամանը:


	5.
	Նախագծի մշակման գործընթացում ներգրավված ինստիտուտները և անձիք.

	
	Որոշման  նախագիծը մշակվել է ՀՀ քաղաքաշինության նախարարության կողմից: 


	6.
	Ակնկալվող արդյունքը.

	
	Օրենսդրական դաշտը կարգավորող համապատասխան իրավական ակտերում կիրառվող «ոչ բնակելի տարածք (բացվածք)» արտահայտության  համապատասխանեցումը՝ ազգային և միջպետական  ստանդարտներով սահմանված հասկացություններին:




ՀՀ քաղաքաշինության նախարար

Սամվել Թադևոսյան

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅԱՆ ՄԱՍԻՆ
«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի ավելացման և նվազեցման անհրաժեշտություն չի առաջանում:

	ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ


	1.
	Այլ իրավական ակտերում փոփոխությունների և/կամ լրացումների անհրաժեշտությունը.

	
	«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում: 
 

	2.
	Միջազգային պայմանագրերով ստանձնած պարտավորությունների հետ համապատասխանությունը.

	
	Համապատասխանում է:



	3.
	Այլ տեղեկություններ (եթե այդպիսիք առկա են).


	ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՍԱՐԱԿՈՒԹՅԱՆ  ՄԱՍՆԱԿՑՈՒԹՅԱՆ ՄԱՍԻՆ


	1.
	Հասարակությանը նախագծի վերաբերյալ իրազեկումը.

	
	«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագիծը կտեղադրվի ՀՀ քաղաքաշինության նախարարության կայքում /www.mud.am/:



	2.
	Հասարակության մասնակցությունը նախագծմանը և/կամ քննարկումներին.

	
	—

	3.
	Այլ տեղեկություններ (եթե այդպիսիք առկա են).

	
	—


ՀՀ քաղաքաշինության նախարար

